
hanumatō laṅkāyāṃ rāvaṇasyāntaḥpurē ca pravēśaḥ

sa nirjitya purīṃ laṅkāṃ
śrēṣṭhāṃ tāṃ kāmarūpiṇīm Á

vikramēṇa mahātējā
hanūmān kapisattamaḥ Á Á 5.4.1 Á Á

advārēṇa mahāvīryaḥ
prākāramavapupluvē Á

niśi laṅkāṃ mahāsattvō
vivēśa kapikuñjaraḥ Á Á 5.4.2 Á Á

praviśya nagarīṃ laṅkāṃ
kapirājahitaṅkaraḥ Á

cakrē’tha pādaṃ savyaṃ ca
śatrūṇāṃ sa tu mūrdhani Á Á 5.4.3 Á Á

praviṣṭaḥ sattvasampannō
niśāyāṃ mārutātmajaḥ Á

sa mahāpathamāsthāya
muktapuṣpavirājitam Á Á 5.4.4 Á Á

tatastu tāṃ purīṃ laṅkāṃ
ramyāmabhiyayau kapiḥ Á

hasitōtkṛṣṭaninadai -
stūryaghōṣapuraskṛtaiḥ Á Á 5.4.5 Á Á

vajrāṅkuśanikāśaiśca
vajrajālavibhūṣitaiḥ Á

gṛhamēdhaiḥ purī ramyā
babhāsē dyaurivāmbudaiḥ Á Á 5.4.6 Á Á

prajajvāla tadā laṅkā
rakṣōgaṇagṛhaiḥ śubhaiḥ Á

sitābhrasadṛśaiścitraiḥ
padmasvastikasaṃsthitaiḥ Á Á 5.4.7 Á Á

vardhamānagṛhaiścāpi
sarvataḥ suvibhūṣitaiḥ Á

tāṃ citramālyābharaṇāṃ
kapirājahitaṅkaraḥ Á Á 5.4.8 Á Á

rāghavārthē caran śrīmān
dadarśa ca nananda ca Á

bhavanād bhavanaṃ gacchan
dadarśa kapikuñjaraḥ Á Á 5.4.9 Á Á

vividhākṛtirūpāṇi
bhavanāni tatastataḥ Á

śuśrāva ruciraṃ gītaṃ
tristhānasvarabhūṣitam Á Á 5.4.10 Á Á

strīṇāṃ madanaviddhānāṃ
divi cāpsarasāmiva Á

śuśrāva kāñcīninadaṃ
nūpurāṇāṃ ca niḥsvanam Á Á 5.4.11 Á Á

sōpānaninadāṃścāpi
bhavanēṣu mahātmanām Á

āsphōṭitaninādāṃśca
kṣvēḍitāṃśca tatastataḥ Á Á 5.4.12 Á Á

śuśrāva japatāṃ tatra
mantrān rakṣōgṛhēṣu vai Á

svādhyāyaniratāṃścaiva
yātudhānān dadarśa saḥ Á Á 5.4.13 Á Á

rāvaṇastavasaṃyuktān
garjatō rākṣasānapi Á

rājamārgaṃ samāvṛtya
sthitaṃ rakṣōgaṇaṃ mahat Á Á 5.4.14 Á Á

dadarśa madhyamē gulmē
rākṣasasya carān bahūn Á

dīkṣitān jaṭilān muṇḍān
gōjināmbaravāsasaḥ Á Á 5.4.15 Á Á

darbhamuṣṭipraharaṇā -
nagnikuṇḍāyudhāṃstathā Á

kūṭamudgarapāṇīṃśca
daṇḍāyudhadharānapi Á Á 5.4.16 Á Á

www.prapatti.com 3 Sunder Kidāmbi



sundarakāṇḍam caturthaḥ sargaḥ

ēkākṣānēkavarṇāṃśca
lambōdarapayōdharān Á

karālān bhugnavaktrāṃśca
vikaṭān vāmanāṃstathā Á Á 5.4.17 Á Á

dhanvinaḥ khaḍginaścaiva
śataghnīmusalāyudhān Á

parighōttamahastāṃśca
vicitrakavacōjjvalān Á Á 5.4.18 Á Á

nātisthūlān nātikṛśān
nātidīrghātihrasvakān Á

nātigaurān nātikṛṣṇā -
nnātikubjānna vāmanān Á Á 5.4.19 Á Á

virūpān bahurūpāṃśca
surūpāṃśca suvarcasaḥ Á

dhvajinaḥ patākinaścaiva
dadarśa vividhāyudhān Á Á 5.4.20 Á Á

śaktivṛkṣāyudhāṃścaiva
paṭṭiśāśanidhāriṇaḥ Á

kṣēpaṇīpāśahastāṃśca
dadarśa sa mahākapiḥ Á Á 5.4.21 Á Á

stragviṇastvanuliptāṃśca
varābharaṇabhūṣitān Á

nānāvēṣasamāyuktān
yathāsvairacarān bahūn Á Á 5.4.22 Á Á

tīkṣṇaśūladharāṃścaiva
vajriṇaśca mahābalān Á

śatasāhasramavyagra -
mārakṣaṃ madhyamaṃ kapiḥ Á Á 5.4.23 Á Á

rakṣō’dhipatinirdiṣṭaṃ
dadarśāntaḥ purāgrataḥ Á

sa tadā tad gṛhaṃ dṛṣṭvā
mahāhāṭakatōraṇam Á Á 5.4.24 Á Á

rākṣasēndrasya vikhyāta -
madrimūrdhni pratiṣṭhitam Á

puṇḍarīkāvataṃsābhiḥ
parikhābhiḥ samāvṛtam Á Á 5.4.25 Á Á

prākārāvṛtamatyantaṃ
dadarśa sa mahākapiḥ Á

triviṣṭapanibhaṃ divyaṃ
divyanādavināditam Á Á 5.4.26 Á Á

vājihrēṣitasaṅghuṣṭaṃ
nāditaṃ bhūṣaṇaistathā Á

rathairyānairvimānaiśca
tathā hayagajaiḥ śubhaiḥ Á Á 5.4.27 Á Á

vāraṇaiśca caturdantaiḥ
śvētābhranicayōpamaiḥ Á

bhūṣitai ruciradvāraṃ
mattaiśca mṛgapakṣibhiḥ Á Á 5.4.28 Á Á

rakṣitaṃ sumahāvīryai -
ryātudhānaiḥ sahasraśaḥ Á

rākṣasādhipatērgupta -
māvivēśa gṛhaṃ kapiḥ Á Á 5.4.29 Á Á

sa hēmajāmbūnadacakravālaṃ
mahārhamuktāmaṇibhūṣitāntam Á

parārdhyakālāgurucandanārhaṃ
sa rāvaṇāntaḥpuramāvivēśa Á Á 5.4.30 Á Á

Á Á ityārṣē śrīmadrāmāyaṇē vālmīkīyē ādikāvyē

sundarakāṇḍē caturthaḥ sargaḥ Á Á

